
				এই পাতাটির মুদ্রণ সংশোধন করা প্রয়োজন। 
VO) জীবন-চরিত ।
মধুসূদনের কবিতায় জাতীয়তার অভাব ও বিজাতীয় ভাবের প্রাধান্য সেই বিপ্লবেরই ফল । দুইটী কারণে ইংরাজী-শিক্ষিত সম্প্রদায়ের মধ্যে এই বিপ্লব উপস্থিত হইয়াছিল। প্ৰথম কারণ হিন্দু কলেজের খ্যাতনামা শিক্ষক ডিরোজিয়োর শিক্ষা-প্ৰভাব ; এবং দ্বিতীয় কারণ পাশ্চাত্য সাহিতোর ও দর্শনের প্রবেশ । ডিরোজিয়োর নাম এখনকার ছাত্ৰমণ্ডলীর মধ্যে অনেকেরই অপরিচিত । কিন্তু এক সময়ে তিনি বঙ্গের ইংরাজী শিক্ষিত নবা সম্প্রদায়ের, বিশেষতঃ হিন্দু কলেজের ছাত্রদিগের, হৃদয়ে যে কিরূপ রাজত্ব করিয়াছিলেন, এখন তাহা অনুমান করা দুঃসাধ্য। পাশ্চাত্য সাহিতো ও দর্শনে ডিরোজিয়াের অসাধারণ অধিকার ছিল। তেইশ বৎসর মাত্ৰ বয়সে তাহার মৃত্যু হয় ; কিন্তু সেই অল্প বয়সে তিনি যে বিদ্যাবুদ্ধি লাভ করিয়াছিলেন, তাহা অনেক প্ৰাচীন ব্যক্তিতেও দুর্লভ। তঁহােব অষ্টাদশ বর্ষ বয়সের কবিতা অনেক প্ৰবীণ কবিকেও লজ্জিত করবে। কিন্তু কবি-শক্তির অথবা বিদ্যাবুদ্ধির জন্য ডিরোজিয়োর প্ৰশংসা নয় ; ছাত্রদিগের মনোবৃত্তির উন্মেষ করিবার জন্য তিনি যে আন্তরিক যত্ন করিয়াছিলেন, তাহারই জন্য র্তাহার প্রশংসা । বোধ হয়, এ সম্বন্ধে বঙ্গদেশের আর কোন বৈদেশিক শিক্ষকই তাহার সমকক্ষ হইতে পারেন নাই । ছাত্ৰাদিগকে কেবল বিদ্যালয়ে শিক্ষা দিয়াই তিনি পরিতৃপ্ত থাকিতেন না ; তাহাদিগের মধ্যে অনেককে নিজের বাটতেও লইয়া গিয়া শিক্ষা দিতেন। পাশ্চাত্য কবিগণের কাব্যের উৎকৃষ্ট, উৎকৃষ্ট অংশ, রোম, গ্রীস প্ৰভৃতি দেশের পুরাবৃত্ত হইতে তত্তদেশীয় মহাপুরুষদিগের স্বদেশ-প্ৰেম, সত্যনিষ্ঠা এবং আত্ম-বিসর্জন প্ৰভৃতি তিনি ছাত্ৰাদিগকে পাঠ করিয়া শুনাইতেন । তাহার অধ্যাপনার ও কথোপকথনের এমনই আকর্ষণ ছিল যে, তাহার ছাত্রদিগের মধ্যে
বিপ্লবকাল-জিরোজিয়ের
ॐथंड त्रिकांद्र काळ ।
ডিরোজিয়ের প্রদত্ত
শিক্ষার গুণ ।

